
Wuknjenski nadawk: Wopisowanje

Dundaš popołdnju přez park. Na ławce sedźitaj hólcaj, kotrajž runje Pokemon-karty 
měnitaj. Wonaj staj połnje zanurjenaj do hry. Nachribjetnikaj staj pódla so 
wotstajiłoj. Wotprědka přijědźe žona na kolesu. Pomału jědźe nimo tebje. 
Před ławku zastanje. Nadobo wobkedźbuješ, zo hrabnje sej žona nachribjetnik  
a so spěšnje wotsali. Něchtó woła policiju. Jako chce policija wědźeć, kak je žona 
wupadała, powěda kóždy z hólcow něšto druheho. 

Ty sy sej derje spomjatkował/a, kak skućićelka wupada. Tohodla prosy će policija 
wo sobupomoc. 

1.  Twój prěni naćisk wopisowanja běše tajki: 

 Žona měješe anorak a črije. Wona njeběše stara. Koleso měješe klinkačk. 
 a)  Móže policija z pomocu twojeho wopisowanja žonu wuslědźić? Wopodstatni.  

  

  

  

 b) Kotre podaća trjeba policija, zo móhła skućićelku spóznać? Dźěłaj z partnerom. 

2. Hdyž chceš wosobu bliže wopisować, dyrbiš jeje wonkowny napohlad derje    
  zwopisać.

  a) Přirjaduj sćěhowace substantiwy nadzapřijećam.

   woči • sportowe črije • wuši • jeansy • tattoo • wopušku • nawoči • 
   mjezwočo • włosy • šawl • huba • škórnje • pihawy • nós • płašć • brjuch • 
   zuby • anorak • błuzna

  

  b) Z kotrej słownej družinu wopisujemy substantiwy bliže?  pomoc 1

  

 c) Wuzwol sej pjeć substantiwow z tabulki a wopisaj je bliže.
   Pisaj takle: módrej woči, dołhe włosy ...

  

  

  

  

  

  

  

ćěło drasta wonkowne přiznamjenja

č)  Wumoluj słowa, kotrež napohlad wosoby bliže wopisaja. Přirunuj swoje wuslědki  
 z partnerom. 

ć) Kotre wopisowanje słuša ke kotremu mjezwoču?

suchi wulki zmužity tołsty mudry

mały ćenki mučny přećelny spěšny

zrudny stary zymny hněwny sylny

Žona ma swětłe włosy 
a trodlojty pony. Jeje mjezwočo 

je přećelne.

Žona ma čorne włosy. Wona 
nosy wopuš. Jeje nós je kónčkojty. 

Brjowce stej ćmowej.
Žona ma dołhe, 

swětłe, kudźerjate włosy. 
Wona ma nawoči.

Žona ma krótke włosy. 

Wona ma srjedźnu hasku. Jeje 

mjezwočo je kulowate. 

3. Přečitaj sej sćěhowace wopisowanja.

 Wona měješe zelenu kapu.
 Wona měješe žołte škórnje.
 Wona měješe mjezwoči wulku błuznu.
 Wona měješe nawoči.

 a)  Što tebi napadnje? Rěč z partnerom.

 b)  Přeformulujtaj/-tej sady zhromadnje. Wužiwajtaj/-tej rozdźělne spočatki sadow 
  a přitrjechjace werby.

4.  Předstaj sej nětko žonu, kotruž sy w parku wobkedźbował/a. Wupjelń slědźerski  
 list a namoluj skućićelku.  pomoc 2

5.  Napisaj nětko w sadach, kak je žona wupadała. Wužiwaj hesła ze swojeho   
 slědźerskeho lista.  pomoc 3

pomoc 1

Adjektiw móže před substantiwom stać. 

dołhe włosy 
módre woči
kónčkojty nós

Adjektiw móže tež na kóncu sady stać.

Włosy su dołhe.
Woči su módre.
Nós je kónčkojty.

Adjektiwy nam praja, kak něšto wupada.
Adjektiwy wopisuja substantiw bliže.
Adjektiwy pisamy z małym spočatnym pismikom.

pomoc 3

Žona bě wulka a šwižna.
Wona měješe dołhe, swětłe, kudźerjate włosy.
Jeje nós bě kónčkojty.
Skućićelka běše w čerwjenym anoraku, jeansach a swětłych sportowych črijach. 
Cholowy běchu hač do knyskow dołhe.
Napadnyli su mi jeje moderne nawoči. Wone mějachu ćmowy ramik.

Takle wopisaš skućićelku:
– Wužiwaj hesła ze slědźerskeho lista.
– Pisaj w sadach.
– Wužiwaj rozdźělne spočatki sadow.
– Dźiwaj na přitrjechjace werby.

pomoc 2

wonkowny napohlad: drasta:

 anorak 

wulka  swětłe sportowe črije

šwižna  

 

włosy: 

 

 

 

mjezwočo: wosebite přiznamjenja:

 nawoči

kónčkojty nós 

 

 

Přirunuj na kóncu, hač hodźitej so twój slědźerski list a twoja rysowanka hromadźe.

Takle wupjelnimy slědźerski list:
– Pisaj w hesłach.
– Wužiwaj słowa z nadawka 2.

